
Preporuke za pedagosko-psiholosku podrsku djeci i u¢enicimat i za
organizaciju rada nakon otvaranja vrti¢a i Skola

Namjena ovog materijala je da pomogne rukovodeéem, nastavnom i strucnom osoblju da se
efikasno pripreme i odgovore na potrebe djece, uCenika i zaposlenih po povratku u vrti¢e i Skole,
nakon pandemije COVID 19. Svima njima materijal moZe pomoci da lakSe nastave da grade
ambijent u kojem je svako dijete dobrodoslo, prihva¢eno i bezbjedno, podrzano da efikasno uci i
razvija se.

Materijal sadrzi informacije o moguc¢im uticajima izolacije na djecu, razvojno primjerenim
pristupima u prevladavanju krizne situacije. Slijede preporuke s ciljem da se ustanovama ponudi
okvir za efikasnu organizaciju rada u specificnim okolnostima, unutar kojeg ima i dovoljno mjesta
za prilagodavanja posebnostima i potrebama svake ustanove, djece, ucenika, i osoblja.
PredloZene su i aktivnosti koje ¢e pomoci nastavnicima da djeci i u¢enicima olaksaju adaptaciju na
vrtic¢ i Skolu, osnaze im motivaciju i radne navike, uz posebno istaknute nacine i oblike podrske
djeci s posebnim obrazovnim potrebama.

Na kraju se navode i izvori literature, u kojima se mogu pronaci detaljnije informacije o pomenutim
temama, odnosno oblastima rada s djecom i u¢enicima.

1. Kako je socijalna izolacija mogla da utic¢e na djecu?

Situacija socijalne izolacije koju smo iskusili je
bila specifi¢na: djeca su bila uz roditelje i bliske

osobe, i veéina je provela izolaciju uz dobre " i e )
dsticai . .. K ikaciiu. Ipak. t socijalna izolacija je prihvacena kao jedan od
podsticaj€ za ucenje, 1gru, komunikaclju. Ipak, to najvaznijih preventivnih postupaka u borbi

nije moglo nadoknaditi odvojenost od vrsnjaka, protiv pandemije.
vaspitaca, nastavnika i drugih vaznih odraslih

Prevencija

Na preporuku Instituta za javno zdravlje,

osoba. Osim toga, i odrasli su bili odvojeni od osoba koje suim vazne, s kojima se ispomazu, dijele
brige, saraduju, druze se.

Poznavanje mogucih posljedica socijalne izolacije vazno je za planiranje i realizaciju svih mjera ciji
je cilj da se Sto prije uspostavi optimalan ambijent za u¢enje i razvoj svakog djeteta u vrtic¢u i Skoli.

e Zajednicka igra i ucenje roditelja i djece veoma su korisni, ali roditelji ne mogu sasvim
zamijeniti vrsnjake. VrSnjaci su zasluzni za razvoj socijalizacije, iskustava, osjecanja
bliskosti, pripadnosti, povjerenja i van porodi¢nog kruga, kroz modelovanje, ugledanje,
saradnic¢ko ucenje i ucesée.

1 Svi izrazi koji se u ovom dokumentu koriste u muskom rodu obuhvataju iste izraze u Zenskom rodu.



e |gra, ucenje i interakcije s vrSnjacima veoma su vazne za razvoj socijalnih i emocionalnih
vjestina (saradnje, tolerancije, empatije, samokontrole, regulacije emocija), jednako i za
njihov saznajni i moralni razvoj.

e Kada potraje, izolovanost moze kod djeteta izazvati osjeéanje usamljenosti, jer mu
nedostaju vrsnjaci i druge, njemu vaZzne, odrasle osobe.

e Sva su djeca s dozom zbunjenosti reagovala na prestanak odlaska u vrti¢, skolu. Kada se
uspostavila dnevna rutina, i za predskolce i za Skolarce, mnoga djeca su bila zadovoljna
Sto su i roditelji kod kuée. S jedne strane je to pojac¢alo emocionalnu vezanost i sigurnost,
a s druge strane moZe da utice i na teZze odvajanje djece od roditelja kada se jednom
ponovo vrate u vrtic¢ i Skolu.

o Djeca Cije su majke i ocevi morali da odlaze na posao, ili koje je priroda posla odvajala od
djece ¢ak danima (npr. zdravstveni radnici), trpjela su posebno liSavanje.

e Neka djeca, koja suinace ranjiva, jer Zive u nepovoljnom socio-ekonomskom i porodicnom
okruzenju, u ovoj situaciji su bila dodatno ranjiva — u psiholoskom, socijalnom i
obrazovnom pogledu. Bila su liSena mogucnosti da na jednak nacin kao njihovi vrinjaci
uce, zadovoljavaju egzistencijalne i socijalne potrebe.

e U nekim porodicama je ucestalo i porodi¢no nasilje. Djeci nije bila dostupna pomoc i
podrska osoba na koje su ranije mogli da racunaju.

e Djecakod kojih se zapazaju problemi u u€enju i problemi u ponasanju takode su bila liSena
pomodi vrsnjaka i nastavnika, kao i stru¢ne podrske, u periodu izolacije.

e Djeca u porodicama ¢iji su €lanovi bili inficirani korona virusom, lakse ili teze oboljeli, bila
su u posebnim mjerama izolacije, Sto je, nerijetko, bilo skopano s problemima
stigmatizacije. Bilo je i djece koja su doZivjela gubitak bliskih osoba.

e Adolescentima je veoma brzo prestalo da prija roditeljsko stalno prisusutvo i nadzor. Za
njih je izolacija bila posebno izazovna, zahtjevna, frustriraju¢a: bili su liSeni druZenja,
odlazaka na Skolske i druge njima vazne dogadaje, neki na polumaturske i maturske
veceri. Ogranic¢ena su im bila neka tipi¢na razvojna iskustva.

e Ve( ustaljena Skolska i grupna pravila, radne navike i motivacija mogla su ustuknuti pred
novim uslovima rada, nedostatkom povratne informacije od vrsnjacke grupe i nastavnika
kao , korektivnih faktora®.

e Provjera znanja je bila drugacija, manje pouzdana, ¢eS¢e usmjerena na provjeravanje
znanja, manje na razumijevanje i primjenu naucenog, $to je moglo da utice na efektivnost
ucenja.

e Nakon viSemjesecnog prekida redovne nastave, povratak u vrti¢ i Skolu sigurno ce biti
pracen snaznim, Cesto nekontrolisanim emocijama i reakcijama: srece, uzbudenja,
smijeha, vike, fizickog nemira, stidljivosti, srameZljivosti, ustru¢avanja, moguce i nekim
oblicima nepoZeljnog ponasanja.

Planiranje kvalitetnog ucenja mora se zasnivati na poznavanju potreba razli¢ite djece i uc¢enika, na
specificnostima njihovih iskustava, na razlic¢itostima njihovih sposobnosti, mogucnosti, interesovanja.




2. Promjene ponasanja koje mogu biti posljedice izolacije i stresa

Prirodno je da su se, posebno djeca predskolskog uzrasta, izolovana od svojih vr$njaka i
igre nekoliko mjeseci, nasla u svojevrsnoj regresiji, odnosno da im se mogao desiti kraci
razvojni zastoj ili povratak na veé prevazidena razvojna ponasanja i navike. To treba
razumjeti kao djeci svojstven mehanizam odbrane ili suo¢avanja sa promjenama, posebno
kada su one poremetile dotadasnju sigurnost i ravnotezu u porodici.

U tom kontekstu treba razumjeti strah od odvajanja od roditelja, pri povratku u vrtic ili

Skolu. Ovo se jednako ocekuje i kod djece koja po prvi put ulaze u nove grupe u vrtiéu ili

Skoli. Sve je to dio — vaspitacicama i uciteljicama dobro poznatog — perioda adaptacije,

koji moze i da potraje i da bude buran. Poja¢ane potrebe neke djece da u vrtic ili Skolu

donose igracke ili predmete od kuée (tzv. prelazne objekte), upravo ukazuju na strah od
odvajanja, a igracke i predmeti obezbjeduju im sigurnost i toplinu.

e Ocekivano je da su mogle oslabiti neke veé stecene navike (npr. higijena tijela, ritam
ishrane i spavanja), kao i radne navike u kudi i skoli.

e Adolescenti, Ciji su socijalni motivi posebno snazni, doZivljavali su odvojenost od vrinjaka
s osjec¢anjima ljutnje, razocarenja, uznemirenosti, povredljivosti, depresivnosti.

e Za adolescente je prilicno tipicno da su skloni potcjenjivanju rizika, pa i u aktuelnoj
situaciji. Oni znaju da je opasnost od infekcije realna, ali istovremeno su ubijedeni da se
njima to ne moZe desiti; to uti¢e i na manje neophodnog opreza i Cuvanja sebe i drugih.

e Potreba da se ,nadoknade” propustena druzenja i zadovoljstva s vrSnjacima moze kod
adolescenata pojacati potrebu za psihoaktivnim supstancama (alkohol, duvan, droga).

e Motivacija za ucenje je, nakon duzeg perioda odsustva iz u€ionice promijenjena. Drugaciji

je bio nacin, ritam rada, pravila, komunikacija, ocekivanja. Oc¢ekivano je neki ucenici,

usljed nesigurnosti, promijenjenih rutina, u strahu od neuspjeha pocinju da izbjegavaju

Skolske obaveze.

| ovo se desava ...

Ekstreman strah od infekcije kod neke djece i odraslih moZe izazvati i neke neuobicajene oblike
ponasanja i misljenja (npr. pretjerano ciscenje, pranje, strah kad se neko zakaslje, opsjednutost
mislima o opasnosti, bolesti).

Jaka i neprijatna osjecanja koja dijete potiskuje ili ne moZe da izrazi mogu se ,izraZavati” tijelom:
glavobolje, mucnina ili bolovi u stomaku, u tijelu, stalni umor, a koji nemaju organski uzrok, tipicni
su primjeri tzv. somatizacije. Ovi znaci zapravo su poziv odraslima da se dijete ne osjeca dobro.
Kod neke djece se tjelesne reakcije manifestuju pojacanim kretanjem, nemirom, odsustvom
koncentracije.

Posljedica uznemirenosti mogu biti i razdraZljivost, iznenadne, burne reakcije zbog necega Sto je
sitnica na koju ranije nijesu ni obracali paznju.




Podsjetnik

Situaciona kriza: pocinje dogadajem koji remeti emocionalnu ravnotezu, izaziva strepnju, nesigurnost,
strahove. Moguce su i fizioloske reakcije. Podlozni su i djeca i odrasli i stariji. Nije mentalno oboljenje.
Ove situacije u skoli su: gubitak bliskih osoba, epidemija, prirodna katastrofa, zloupotreba djece,
ekstremno nasilje i sl.

Stres: skup emocionalnih, fizioloskih i ponasajnih reakcija prema dogadaju koji subjektivno
procjenjujemo kao opasan, ugroZavajuci, uznemirujuci po sebe ili bliske osobe. Dotadasnji mehanizmi
savladavanja Zivotnih izazova vise nijesu od pomoci..

Stresor: Zivotni dogadaiji, iskustva koje procjenjujemo kao nepoZeljne, neocekivane, ugroZavajace
(npr. gubitak bliske osobe, razvod, prirodne katastrofe). Na isti dogadaj ljudi veoma razlicito reaguju;
od toga zavisi i tok i ishod stresa.

Trauma: izuzetno ozbiljna i sloZena reakcija na dogadaj koji ocjenjujemo kao opasan po nas same i
bliske nam osobe, a koja ugroZava sve sposobnosti ljudske adaptacije (fizicke, psiholoske, saznajne,
socijalne) na taj isti dogadaj. Neophodna strucna pomoc. Trauma koja pogada zajednicu ili zemlju
naziva se kolektivnom traumom.

Rezilijentnost — otpornost: proces u kojem razvijamo sposibnosti da se dobro prilagodimo i bez trajnih
ostecenja prevazidemo Zivotne nevolje, traume, tragedije, uprkos tome Sto smo iskusilimnoga snazna,
bolna i neprijatna osje¢anja. Na ovu sposobnost uticu genetski , sredinski, neuroloski faktori, ali i
ucenje i razvoj socijalnih i emocionalnih vjestina. Podstice psiholoski razvoj pojedinca.

3. Razvojno primjereni pristupi u prevladavanju posljedica krizne
situacije

Pedagoska i psiholoska podrska djeci nakon povratka u vrtice i Skole bazira se na uvazavanju
specifi¢nosti njihovih saznajnih, socijalnih i emocionalnih potreba.

e | mladoj i starijoj djeci neophodna je pomoé¢ da iskustva viSemjesecnih promjena
(osjeéanja, misli i informacije) razumiju, slobodno i kreativno izraze, medusobno uporede
i razmijene.

e Ovakav rad s djecom je joS jedan oblik u¢enja kroz odnos, ucenja koje ima ne samo
saznajnu, nego i emocionalnu i socijalnu dimenziju.

e C(Cilj je da iskustva pandemije ne ostanu ,izolovana“, nepovezana ili zbunjujuca iskustva,
koja djeca i mladi dozivljaju kao svojevrsne prekide toka njihovog Zivota, ili — koji dijele
Zivot na prije i poslije. Kada im pomognemo da razumiju i proZive i ovo Zivotno iskustvo,
djeca ¢e mnogo lakSe shvatiti kuda i kako idu dalje, i povratiti za njih realni i neophodni
dozivljaj kontrole nad Zivotom.



e Svakinastavni predmet i svaka aktivnost u Skoli mogu biti u funkciji prethodno pomenutog
cilja. | matematika, jezici, biologija, geografija, umjetnosti, fizicko vaspitanje i tako redom,
zajedno sa slobodnim i dodatnim aktivnostima, imaju izuzetne vaspitne, ne samo
obrazovne potencijale. Djeca mogu uciti, istraZivati, jednako dijeliti informacije, izrazavati
stavove, osjecanja, razvijati (nove) vjestine, vrijednosti i vrline. O tome ¢e jos biti rijeci u

poglavlju o aktivnostima.

Neophodna je saradnja s
porodicom, roditeljima da bi se sa
djecom postigli navedeni ciljevi.
Razgovor s roditeljima (npr.
roditeljski sastanak; savjetovanje
sa struénim saradnikom;
informacije na sajtu Skole) mogu
im pomodi da bolje razumiju
pristupe u radu s djecom, ali i da
sami bolje razumiju svoju poziciju,
osjecanja, bojazni i brige. |, kako
da budu najbolji modeli njihovoj
djeci u prevladavanju krizne
situacije.

Porodica, vrtic¢ i skola

Pandemija nas je podsjetila na snagu medusobne
povezanosti i podrske u prevladavanju kriza.

Vrtic¢ i skola su se ,preselili” u domove, ali su nastavnici opet
bili u njima, i nikada bliZi porodicama svojih ucenika,
njihovim specificnostima, potrebama, ogranicenjima.

Roditelji su, kao nikada prije, bili svjesni Sto se sve desava u
procesu ucenja i komunikacije izmedu nastavnika i djece i
zasto su vrti¢, Skola, nastavnici i vrSnjaci jedinstven i
nezamjenjiv ambijent za ucenje i razvoj njihove djece.

U ovim iskustvima treba uociti potencijale za dalje jacanje
saradnje vrtica, Skole i porodice: vecu motivisanost roditelja
da se ukljuce u Zivot i rad vrti¢a, skole; bolje poznavanje
porodice djeteta od strane nastavnika i skole.

Opsti principi komunikacije s djecom

e |zbjegavati plasenje, paniku, dramati¢ne tonove u razgovorima ili komentarima o

COVID-19.

¢ Nije dobro zanemarivati, potcjenjivati, odbijati djecija pitanja, negirati njihove
sumnje, strahove, osjec¢anja u vezi s kriznom situacijom.

e Na ono na Sto im ne moZzemo odgovoriti ne treba nuditi neinformisane ili olako
date odgovore; bolje je to odloziti, a zatim se informisati iz pouzdanih izvora.

e | manjojivecoj djeci odrasli su ogledalo i modeli — za nacin razmisljanja, osjecanja,
reagovanja. Smirenost, strpljenje, aktivno slusanje, samokontrola, empatija,

optimizam, zdrav humor — najbolji su nacini da djeca bez straha razumiju Sta im se
desava, Sta se od njih oc¢ekuje i Sta oni mogu da ocekuju od odraslih.




4. Preporuke za organizacione mjere

Puna funkcionalnost vrti¢a i Skola u situaciji kada se djeca i ucenici vrate u njih, zasniva se na
planiranju i prilagodavanju rada specifi¢cnim uslovima.

Da bi vrtiéi i Skole pruzili adekvatnu podrsku ucenicima po povratku, odnosno da bi se uspostavio
siguran i bezbjedan ambijent za razvoj i ucenje, neophodna je jasna oganizacija rada,
uspostavljanje rutinskih procesa u Skoli, kontinuirana i efektivha komunikacija, i podjela jasno
definisanih uloga.

e Organizacija vrti¢kog i Skolskog Zivota bice bolje prilagodena povratku djece i u¢enika ako
se bazira na dobroj procjeni situacije i potreba svih ucesnika, a koju moze sprovesti Tim
za krizno stanje (Tim).

e U sastavu ovog Tima mogu biti direktor, struc¢ni saradnici i neko od nastavnika. Po potrebi
i moguénostima, ¢lanovi ovog tima mogu biti: osoba za komunikaciju sa medijima ili jos
neko od saradnika. Ovo tijelo planira, rukovodi i nadzire aktivnosti u cilju pruzanja podrske
djeci i ucenicima.

Principi organizacije rada vaspitno-obrazovnih ustanova u situaciji krize:

Da bi nastavnici i svi zaposleni adekvatno odgovorili zadacima koji su pred njima, potrebno je
brinuti i o njihovom mentalnom zdravlju, sprec¢avanju stresa i iscrpljenosti, izvorima podrske i
usluga za ocuvanje zdravlja, o uravnotezenoj organizaciji rada i odmora, ukljucujuci i nesmetano
obezbjedivanje profesionalnog razvoja.

e Vaspitno-obrazovna ustanova treba da ima jasan, razraden i operativan plan rada u cilju
podrske djeci i u¢enicima prilikom povratka u vrtiée i skole.

e Vaspitno-obrazovna ustanova treba da ima jasnu i precizno definisanu organizacionu
strukturu djelovanja u ovoj situaciji (formiran Tim, jasno definisane uloge Tima, direktora,
strucnih saradnika, razrednih starjesSina, koordinatora u vrti¢ima i Skolama, nastavnika,
ostalih zaposljenih).

e Tim rukovodi procesom podrske djeci i ucenicima prilikom povratka u vrtice i Skole,
odnosno periodom za koji se procijeni da im je potrebna dodatna podrska za ukljucivanje
u vaspitno-obrazovni rad.

e Dati prioritet obuci, savjetovanju i podrsci kadru u ustanovi za nove vjeStine,
prepoznavanje potreba, nacina reagovanja i intervenisanja, kao i daljeg usmjeravanja.

e Procijeniti aktuelni status djece i uc¢enika (emocionalni, akademski) i u odnosu na to
koncipirati mjere, programe, intervencije, sadrzaje, postupke, strategije rada.

e Strucni saradnici treba da fokus svog rada usmjere na podrsku djeci i u¢enicima u cilju
adekvatnog uklju¢ivanja u vaspitno-obrazovni rad; koriste¢i principe savjetovanja u
kriznoj situaciji.




e Vaspitno-obrazovna ustanova treba da se rukovodi individualizovanim pristupom svakom
pojedinom uceniku, nastavniku i roditelju za koje se procijeni daim je neophodna podrska
za Sto uspjesnije ukljucivanje djece i u¢enika u vaspitno-obrazovni rad.

e Vaspitno-obrazovna ustanova pripremacde i prilagodavati grupne aktivnosti za djecu s
posebnim obrazovnim potrebama na njima prihvatljiv, odgovarajuci i individualizovan
nacin.

e Skola ¢e organizovati dopunske ¢asove za djecu kojoj je to potrebno.

e Vaspitno-obrazovna ustanova ¢e sa posebnim senzibilitetom pratiti i davati podrsku
ranjivim grupama ili pojedincima.

e Svi zaposleni u ustanovi praktikovace podrzavajudi, otvoren i iskren odnos sa ucenicima.

e Svizaposleni, a narocito nastavnici, stvarace atmosferu u grupi i u€ionici u kojoj ¢e ucenici
slobodno izrazavati svoja osjeéanja i misli, uz posStovanje pravila.

e Vaspitno-obrazovna ustanova ¢e informisati roditelje o vaznosti zadrzavanja djece kod
kuce kada su bolesna i dogovoriti komunikaciju u tim slucajevima.

e Vaspitno-obrazovna ustanova treba da se striktno pridrZava preporuka Nacionalnog
koordinacionog tijela, u cilju zdravstveno bezbjednog odvijanja vaspitno-obrazovnog
rada.

e Vaspitno-obrazovna ustanova informisace redovno ucenike i roditelje, vodedi racuna o
pouzdanosti izvora informacija.

e Vaspitno-obrazovna ustanova u slucaju potrebe, ostvarivace vezu ili saradnju sa sluzbama
socijalne i zdravstvene zastite.

5. Prijedlozi aktivnosti s djiecom za prve dane u vrticu

Bilo da se vracaju, nakon nekoliko mjeseci, ili po prvi put polaze u vrti¢ u septembru — radi se o
velikoj promjeni i za dijete i za roditelje. Prati je nova organizacija porodi¢nog Zivota, ali i cijeli
spektar osje¢anja — od straha, negodovanja, nemira, razdrazljivosti, straha od odvajanja od
roditelja, sramezljivosti, razdraganosti, pa do razuzdanosti i euforije. Dijete se u prethodnom
periodu dodatno emocionalno vezalo za roditelje, ali i uzeljelo vrsnjaka, druzenja, igre.

Akcenat u radu s djecom je na: iskustvenom, vrsnjackom i ucenju kroz igru; na obnavljanju i
oshazivanju ranije usvojenih, odnosno sticanju novih socijalizacijskih vjestina, rutina i pravila
zajednickog Zivljenja, licne, kolektivne i higijene prostora; na vjestinama samopomoci, odnosno,
osamostaljivanja.




Fokus je na prirodnim, ambijentalnim ; .. ;
) ] o i ) Preventivne higijenske mjere
aktivnostima. Preporucuju se aktivnosti s
edukativnim sredstvima napravljenim u vrti¢u | Objasniti ih na djetetu blizak, razvojno
od materijala koji ne nose rizik od infekcije, koji | Primjeren nacin, i demonstriranjem. To

¢e podsticati djecu da budu kreativna, da | SemoZe uraditikao dio oblastiiz
programa “Njega o sebi”, “ Briga o

sebi/samopomoc”.

istraZzuju, igraju se sa onim S$to je za njih
napravljeno, ili u ¢&ijoj su izradi i sama

ucCestvovala. Izbjegavati igranje s gotovim
igrackama, na kojima se potencijalno lako i dugo zadrZava virus, i koje moraju ¢esto da se
dezinfikuju.

Dakle, preusmijeriti aktivnosti na istrazivanje, kreativhe, nove, prirodne materijale,
stvaralastvo vaspitaca i djece. Samim tim, djeca se viSe orijentiSu ka samostalnom ucenju,
koje vaspitac vodi.

Kroz oblast Socio-emocionalni razvoj djeci se moze jednostavno, na kreativan nacin
objasniti znacaj zastite od virusa, Cuvanja sebe i drugih, i omoguditi djeci da izraze i
podijele emocije. Tom prilikom se orijenitisati na njihova aktuelna osje¢anja, podrzavajudi
vjestine prepoznavanja, nazivanja, izrazavanja emocija, svojih i druge djece. Za djecu koja
su imala ,bliski susret” s COVID-19 osmisliti aktivnosti koje ¢e im pomodi da govore i
ovladaju emocijama koje su se javljale u toj situaciji. To se odnosi i na djecu kod koje se
opservacijom uodi takva potreba.

Iskoristiti poucne trenutke za ucenje zdravih higijenskih navika i drugih aktivnosti vaznih
za ¢uvanje zdravlja (npr. kroz centar za igru uloga) . Opremiti ih sredstvima i materijalima
za igru kao Sto su: maske, rukavice, djeciji medicinski set, sredstva za dezinfekciju,
toplomjer i sl. Medicinske sestre i vaspitaci demonstriraju djeci mjere zastite i pravilnu
upotrebu sredstava i materijala za licnu zastitu, omogucavajudi djeci da ih igranjem uloga
uvjezbavaju.

Procijeniti Sto se racionalno moZe uciniti kako bi se ograniCili neposredni fizicki kontakti
izmedu djece, imajuci u vidu razvojna nacela i €injenicu da su, narocito, mala djeca po
prirodi aktivna, drustvena biéa.

Razgovarati i upoznati djecu i osoblje sa beskontaktnim pozdravima, emocionalnim
razmjenama. Poducavati ih i s njima istrazivati kako da se bliskost, njeznost, ljubav,
prijateljstvo iskazu lijepim i toplim rije¢ima. Da se pozdravi ucine simboli¢nim, zabavnim i
prilagodenim djeci, poput pozdravljanja gestom, znakovno, mahanjem rukom,
namigivanjem, itd.

Kada rad bude organizovan u dezurnim vrti¢ima u kojima ¢e se na jednom mjestu nadi
djeca iz razli¢itih vaspitnih jedinica, zapoceti rad aktivnostima povezivanja, integracije,
stvarajudi osjecaj zajednistva i prihvaéenosti.



6. Prijedlozi aktivnosti s uCenicima za prve dane u skoli

Poslije nekoliko mjeseci prekida uobicajenog Skolskog Zivota, vecina ucenika ¢e Zeljeti da se vrati
vr$njacima, nastavnicima i Skolskim aktivnostima. Bi¢e i onih koji se tome bas i ne raduju.

Fokus u radu prvih par dana ne treba da budu striktno aktivnosti iz kurikuluma; vaznije je da se
neko vrijeme posveti podrsci svima — da osjete da su dobrodosli, uklju€eni i prihvaceni, da se
zainteresuju za aktivnostii da u njima, koliko je moguce, aktivno ucestvuju. Nekim ucenicima bice
potrebna i individualna podrska nastavnika ili stru¢nog saradnika da se osjete sigurnima,
shvaéenima, emocionalno stabilnim i spremnijim za redovne aktivnosti.

Na mladem Skolskom uzrastu djeca su sposobna da o svojim osje¢anjima i mislima govore, da
koriste rje¢nik emocija, i da se bolje i samostalnije nose s problemima tipi¢nim za njihovo razvojno
doba. Ipak, oni i dalje u odraslima traZze sigurnost i usmjeravanje. To je posebno vazno imati na
umu kada im pomazemo da prevazidu krizne situacije ili se pripreme za nove.

e Posebnu paZznju treba usmjeriti na prvake, koji moraju da savladaju pregrst novih
iskustava i novih oblika ponasnja. Sam upis u Skolu je drugaciji ove godine. Period
adaptacije (na novi prostor, raspored ¢asova, disciplinu, takmicarsku klimu i slicno) je
individualan i zavisi od mnogo cinilaca. MoZe potrajati nekoliko nedjelja, a nekad i cijelo
prvo polugode.

e Postepeno uspostavljati uobiajene, redovne aktivnosti. Kada znaju Sta se od njih
ocekuje, djeci to pomaze da imaju doZivljaj kontrole, odnosno da su je povratili, nakon
krizne situacije i prekida redovne nastave.

e Uspostavljanje odnosa sa vrSnjacima predstavlja najvaZniji posao za dijete. Djecije grupe
nude djetetu nova i bogata iskustva, ali namecu i pritiske, pravila, takmicenja, ljubomoru,
suparnistvo. U tom kontekstu, vazno je da svi dogovore i prihvate neka nova pravila
ophodenija, pozdravljanja, higijene.

e Ucenici koji se rastaju od svojih ucitelja takode su u specifi¢noj situaciji. U¢esSée uciteljice
njihovim prvim ¢asovima i simboli¢ne aktivnosti kojima ¢e izraziti medusobnu povezanost
i zahvalnost mogu im pomoci da stabilizuju osje¢anja koja su prirodna u momentima
razdvajanja od bliskih osoba.

Koristice im aktivnosti u kojima ce se:

e podsticati timski rad, uz razvijanje zajednistva, osjecanja pripadanja grupi, aktivnog
ucestvovanja, razmjene i doprinosa grupi;

e putem ,ponavljanja” gradiva i dopunjavanja nekih propustenih ili neshvacenih djelova
ojacati samopouzdanje i stvarati ambijent u kojem se uci na greskama, razvija
tolerancija, samopouzdanje, a time i motivacija;




e na kreativan nacin ukljucivati u zadatke, probleme, istrazivanja, male projekate ¢iji su

ciljevi:

o primjereno i kriticko informisanje o virusu (vjeStine medijske pismenosti);

o analiza iskustava, vlastitih i tudih, u suoéavanju s krizom i uocavanje

konstruktivnih pristupa i na¢ina medusobnih pomaganija;

o razvijanje e (novih) navika i vjestina, s posebnim naglaskom na socijalne i

emocionalne vjestine (samokontrola, tolerancija, empatija i slicno);

o najasan, razumljiv, nacin dogovarati pravila — kako ée se, u novim okolnostima

ophoditi jedni prema drugima; postavljaju na zid u ucionici, i igranjem uloga

usvajaju;

o da prepoznaju, adekvatno iskazu i kanalisu razli¢ita osjecanja;

e uputiti da se Sto viSe mogu relaksirati i uciti u prirodi, Skolskom dvoristu;

e ucitii usvajati nove navike zdravih Zivotnih stilova (ishrane, fizicke aktivnosti, higijene).

Adolescencija je, sama po sebi, izazovan period
razvoja, sa slozenim razvojnim zadacima. Mladi se
bore za viSe samostalnosti od roditelja, ¢esto
imaju ne sasvim realan dozivljaj svoje snage i
nepovredivosti, te su  skloniji  rizi€nim
ponasanjima. Krizna situacija mozZe izazvati kod
njih dozivljaj gubitka kontrole, remeteéi njihove
cilieve i planove, S$to izaziva nezadovoljstvo,
frustriranost. Odvojenost od vrSnjaka je bilo
njihovo najvede liSavanje u toku izolacije.

Koristi¢e im aktivnosti u kojima ce:
e razgovarati o iskustvima koje su prosli i
dijeliti
problema u periodu izolacije: Stoim je sve

uspjeSne strategije rjeSavanja

Prevencija

Insistirati na pridrZavanju mjera i razgovarati o
dokazima za to, posebno zbog Ccinjenice da
adolescenti misle o sebi kao jakima i
nepovredivima, pa i da ce ih virus zaobici.
Pritisak vrsnjaka i snazna Zelja za pripadanjem
grupi mogu Ciniti da ne postuju preporucene
mjere.

Posto imaju jake socijalne motive i vole da rade
stvari koje koriste drugima treba ih podsjecati
da rade izuzetno vaZne stvari za druge (npr. za
starije ¢lanove porodice) kada cuvaju sebe od
infekcije — iako mnogo teZe obolijevaju od
starijih.

pomagalo da izdrZe zatvorenost i razdvojenost od vrsnjaka;

e analizirati zasto je vazno da i oni i svi ljudi prihvate neke promjene u ustaljenim nacinima

ponasanja kako bi zastitili sebe i druge oko sebe;

e izrazavati i razumijevati svoja i tuda osjec¢anja, npr. razocarenja i ljutnju Sto nijesu mogli

da se bave omiljenim aktivnostima (sportom, Zurkama, koncertima i slicno) i kako

namjeravaju da povrate osje¢anje zadovoljstva i optimizma;

e kriticki analizirati vlastite odluke i izbore u bliskoj buduénosti; naime, slabija kontrola

impulsa u ovom dobu i pritisak vrSnjaka mogu ih lako navesti na neodgovorna i rizi¢na
ponasanja; razgovarati o posljedicama takvih odluka i o alternativama koje postoje,




usmjeravajuci ih prema stvarima koje mogu da kontroliSu u svom Zivotu i koje najvise
zavise od njih samih;

e samostalno voditi aktivnosti i znati odgovornosti i uloge, na primjer, u timskom radu,
projektu (npr. na temu COVID-19, prevencija, prenosenje, posljedice);

e uditi putem vrinjacke edukacije — adolescenti ¢e lakSe prihvatiti razmjenu misljenjaiideja
sa svojim informisanim, obuc¢enim vrSnjacima nego s odraslima;

e pronaci simbolicke iskaze kao zamjene za fizicki kontakt, dodir — novi, zanimjivi i duhoviti
nacini da iskazu bliskost, njeznost u situacijama kada je dozvoljeno susretanje. Umjesto
rukovanja to moze biti dodir laktovima, stopalima. I, uvijek postoje — lijepe i tople rijeci.

7. Osnazivanje radnih navika i motivacije

Prestanak redovne nastave uticao je na motivaciju, radne navike i osje¢anja pripadnosti u¢enika
Skolskoj zajednici. Zasticenost porodi¢nim ambijentom, ukazivanje na dominantnu vrijednost
oCuvanja zdravlja, mogli su da pomjere paznju s uobicajenih Skolskih aktivnosti koje traze
posvecenost, istrajnost, motivisanost. Kako nije bilo ni neposredne provjere znanja, izostajao je i
onaj dio spoljasnje motivacije koji €ini ocjena.

Izgradnja ili osnaZivanje motivacije je uvijek proces, ali u njenoj osnovi uvijek leze autonomija
ucenika ili osje¢anje kontrole nad vlastitim uéenjem, dozZivljaj povezanosti s drugima u procesu
ucenja, kao i osjecanje ucenika da uspijeva, da postize ciljeve. Ovo mu daje volju, snagu,
samopouzdanje da dalje uci.

e Raznovrsni putevi u€enja, jasna ocekivanja i iskustvo postignuéa za svakog ucenika,
vrijednosti i norme zajednicke za cio kolektiv, osjecanja prihvaéenosti i pripadanja su
temelji na kojima se gradi i opstaje kultura u€enja u Skoli kao zajednici.

e Sva pozitivna iskustva i uCenika i nastavnika, steCena kroz ucenje na daljinu, treba
koristiti u daljoj organizaciji nastave, ali i nadomjestiti sve ono za $ta su ucenici kroz
ovakav proces ucenja bili uskraceni.

e Povratak redovnoj nastavi, poslije viSe mjeseci, dobar je momenat i za uvodenje
promjena ili ,,novih praksi” a koje doprinose jacanju radnih navika i motivacije.

Nastavnici treba da nastave sa pozitivnhom praksom razvoja unutrasnje motivacije ucenika za
ucenje i razvoj radnih navika:

e kako bi se osnaZilo samopouzdanje za dalje ucenje, aktivnim metodama ucenja i
nastave prevaziéi ,izgubljene sadrzaje” i ,,rupe u znanju”;

e davati u€enicima prvo manje, dobro odmjerene, postupne zadatke, dinamikom koja
odgovara uceniku — da bi osjetio da postize, i da se raduje uspjehu;




e kad god je svrsishodno, planirati Casove na kojima ¢e ucenici razvijati motiv saradnje
i uzajamnog pomaganja, u parovima ili manjim grupama. Ovi oblici rada su
nezamjenljivi za podsticanje razmjene misli, diskusiju, razvoj kritickog misljenja,
objektivnosti, tolerancije, empatije i sl. Kooperativnho ucenje zadovoljava i vaznu
potrebu ucenika da budu sa svojim vrinjacima i da zajedno rade na postizanju cilja
ucenja;

e nastaviti s koriS¢enjem onih strategija uCenja koje su se pokazale kao zanimljive,
efikasne, i koje podsticu kod ucéenika radoznalost, potrebu da istrazuju, da uvidaju,
otkrivaju — i tako grade samopouzdanje i razvojni mentalni stav (svjesnost o
mogucénosti stalnog razvoja vlastitih sposobnosti);

e pomenuti elementi motivacije posebno se efikasno ostvaruju u manjim grupama
koje uce i zajednicki rade na rjeSavanju problema ili iznalazenju rjesenja;

e koristiti strategije, metode ucenja, postupke, i navike koje su ucenici sticali tokom e
on-line nastave, a koristile su im da uspjesno ovladaju u¢enjem kroz on-line nastavu;

e kreirati situacije ucenja koje ¢e omoguciti transfer i povezivanje iskustva i znanja o
COVID-19 sa aktuelnim nastavnim sadrzajima);

e obezbijediti ucenicima konstruktivne povratne informacija o uspjesnosti uradenog,
¢ime se utie na razvoj unutrasnje motivacije i Zelje za daljim ucenjem;

e upudivati u¢enike na druge izvore znanja i omogudivati im da i oni saopste izvore koje
pronalaze, kriticki ih analizirajudi;

e promovisati uzore koji su bliski djeci, a uradili su nes$to znacajno u predmetnoj oblasti
upravo zahvaljujuci visokom motivu postignuéa, trudu, istrajnosti, vjeri u sebe.

8. Podska djeci s posebnim obrazovnim potrebama pri povratku u
vrtice i Skole

Kao i njihovi vrsnjaci, i djeca s posebnim obrazovnim potrebama su imala teskoce da izdrze
izolaciju. Bili su ogranic¢eni u kretanju, interakcijama s vrinjacima, iskustvenom ucenju i svim
poznatim im aktivnostima. Normalno je da ih je to moglo Ciniti uznemirenim, razdrazljivim, i da
je bilo prepreka za odrzavanje oCuvanih potencijala i izbjegavanje regresije — povratka na
razvojno prevazidene oblike ponasanja.

Povratak u vrtic i Skolu treba uskladiti prema potrebama i karakteristikama djeteta. Neophodno
je pripremiti ih za povratak. Takode, procijeniti aktuelno funkcionisanje djeteta — da li je doslo do
napretka, ili do regresije — da bi se planirao dalji rad, ili nadoknadivanje i sl.

Sve $to se preporucuje treba ukljuciti u Individualni razvojno-obrazovni program. Nastavnici treba
da prilagode i obavezno pripreme individualizovani radni, nastavni materijal u skladu sa razvojnim
potrebama djeteta. Koristiti pomagala, aplikacije, audio, vizuelna, taktilna sredstva koja ce
olaksati djetetu ulazak u grupu, uéesée, funkcionisanje, adaptaciju, dalji razvoj.




Prilikom individualizacije ne minimizirati potencijale, ve¢ ih usmjeravati/voditi ka ostvarenju

punih kapaciteta. Afirmisati mogucnosti koje se mogu ostvariti ukoliko stvorimo uslove koji su

odredeni pristupacnim kanalima, sredstvima rada i komunikacije.

Pedagoska i psiholoska podrska djeci s posebnim obrazovnim potrebama takode se

zasniva na uvazavanju njihovih specifi¢nosti: saznajnih, socijalnih, emocionalnih.

Povratak treba primjeriti njihovim individualnim
potrebama.

Prije dolaska u vrti¢ i Skolu, pripremiti materijal
zahvaljujujuci kojem ¢ée djetetu biti jasna nova
organizacija, osiguran plan, raspored i rutine.
Dok ih pripremate i uklju€ujete u grupu, Cinite to
tako da vas sigurno razumiju: izraZavajte se
jasno, precizno, nedvosmisleno, bez metafora i
apstraktnih pojmova.

Da bi
obezbijedite ocigledna, realna, djetetu bliska

razumjeli Sta oclekujete od njih,

sredstva iz Zivota. Povezujte znanja i vjestine s

djetetovim  iskustvom, realnim  Zivotnim

potrebama, kontekstom.

Prevencija

Insitirajte na higijeni ruku, prostora, na tome
kako se sada kontaktira s drugima (npr.
duhovite zamjene za rukovanje, poljubac) i
kako se drzi fizicko rastojanje. Da im bude
jasno kako se i drugi ophode s njima.
Pokazite im svojim primjerima i budite
dosljedni.

Prije dolaska u vrtic¢ ili u Skolu, pripremite
materijal koji je neophodan za pridrZzavanje
svih preventivnih mjera.

U zavisnosti od smetnje, objasnite im neke stvari i taktilnim, auditivnim putem. Nekima

¢e biti neophodan vizuelni materijal. Za sve je vazno uc¢enje po modelu — od nastavnika,

najprije. Uputstva davati kratkim, konkretnim rec¢enicama. Pomagati se komunikacijom uz

pomoc¢ simbola.

Kada se vrate u vrtic¢ ili Skolu osmisliti

grupna ili odjeljenska pravila,

predvidajuci i mogucde izvore
uznemirenosti i kako ih kanalisati. Uocite
Sta se desilo djetetu prije njegovog
nepozZeljnog ponasanja a koje Zelite da
prevenirate. Korisno je pravilo ,prvo-

onda”. Dijete prvo uradi nesSto Sto je

Po procjeni, proradite nagomilane, potisnute
emocije. MoZete odraditi i aktivnost OK je — nije
OK: sta je poZeljino ponasanje.

Poduciti dijete da adekvatno iskaZe i kanalise
osjecanja (tuga, strah, ljutnja) kod sebe ili drugih
u konkretnim situacijama uz korisc¢enje vizuelnih
pomagala, simbola, drustvenih prica.

MoZe biti korisno

pozZeljno, a onda mu se dozvoli neko

ponasanije ili stvar koja ga ¢ini zadovoljnim, smirenim.

PokaZite svojim primjerom sve ono na $ta ih upucujete. Sta se ocekuje od djeteta, ostalih

vrénjaka, odraslih. To mora da se dosljedno primjenjuje.

Podgorica, maj 2020. godine




Korisni izvori za rad

1.

Skolski portal, link za predkolsko obrazovanje:
http://www.skolskiportal.edu.me/Pages/Pred%c5%alkolskoobrazovanje.aspx

Skolski portal, link za inkluzivno obrazovanje:
http://www.skolskiportal.edu.me/Pages/Inkluzivhoobrazovanje.aspx

Razvoj socijalih i emocionalnih vjestina djece (osnovni koncepti i radionice za sve uzraste
osnovne skole i za srednju skolu)
https://www.unicef.org/montenegro/media/1276/file/Moje%20vrijednosti%20i%20vrli
ne%20%E2%80%93%20razvoj%20socijalnih%20i%20emocionalnih%20vije%C5%A1tina%
20u%C4%8Denika%20i%20u%C4%8Denica.pdf

Redovna nastava kao potencjal za razvoj socijalnih i emocionalnih vjestina (u osnovnoj i
srednjoj skoli)

https://www.unicef.org/montenegro/media/1316/file/MNE-media-
MNEpublication%202.pdf;
https://www.unicef.org/montenegro/media/11396/file/MNE-media-
MNEpublication513.pdf

